Súðavíkurhreppur 

Fundargerð

3. fundur sveitarstjórnar kjörtímabilið 2006-2010
Árið 2006, föstudaginn 30. júní kl. 16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Ómar Már Jónsson, oddviti, Barði Ingibjartsson, Valgeir Rúnar Hauksson, Arnþór Bragi Kristjánsson og Hulda Gunnarsdóttir 
Fundargerð ritaði oddviti. 
Oddviti setti fundinn, bauð fundarmenn velkomna og óskaði eftir athugasemdum við fundarboð. 
Engar athugasemdir gerðar við fundarboðið.
Oddviti kom með tvær dagskrárbreytingatillögur um að ályktun vegna fyrirhugaðra aðgerða ríkisstjórnarinnar til þess að draga úr þenslu verði dagskrárliður nr. 5. og bókagjöf til bókasafns Súðavíkurhrepps frá Guðmundi Þ. Jónssyni verði dagskrárliður nr. 10 og að aðrir liðir færðust aftar sem því nemur.

Samþykkt samhljóða.
.
Dagskrá:
1. Fundargerð 69 fundar sameiginlegrar barnaverndarnefndar

2. Drög að ráðningasamningi sveitarstjóra/oddvita
3. Ársreikningur Súðavíkurhrepps og stofnana hans fyrir árið 2005. Seinni umræða

4. Hátíðin Listasumar í Súðavík árið 2006

5. Ályktun um niðurskurð ríkisins til vegamála vegna þenslu
6. Tillaga að fundardögum sveitarstjórnar næstu 12 mánuði

7. Umsókn um leyfi til vínveitinga í veitingasalnum í Heydal (06 06 005)

8. Umsókn um leyfi til vínveitinga í Viktorshúsinu Vigur (06 06 006)

9. Þrjú erindi frá eigendum íbúða fjölbýlishússins við Aðalgötu 2 vegna sjónmengunar á lóðinni neðan til við Aðalgötu 2 (06 06 003)

10. Bókagjöf til bókasafns Súðavíkurhrepps frá Guðmundi Þ. Jónssyni,  bréf frá Steini Kjartanssyni, f.h. Guðmundar Þ. Jónssonar

11. Beiðni um styrk vegna útgáfu bókar.  Erindi frá Sverri Gíslasyni, (06 06 002)

Lagt fram

12. Greinagerð um Náttúrustofu Vestfjarða vegna mögulegra þátttöku Súðavíkurhrepps og Ísafjarðarbæjar að rekstrinum

13. Boðun 20. landsþings Sambands íslenskra sveitarfélaga á Akureyri, 27.- 29. september nk.

14. Fundargerð 55. fundar heilbrigðisnefndar Vestfjarða

15. Ársskýrsla, ársreikningur Atvinnuþróunarfélags Vestfjarða 2005 og fundargerð aðalfundar frá 17.05.06

1. Fundargerð 69 fundar sameiginlegrar barnaverndarnefndar

Fundargerðin er í 4. liðum.
Fundargerð lögð fram til kynningar.

2. Drög að ráðningasamningi sveitarstjóra/oddvita
Hér afhenti oddviti varaoddvita fundarstjórn og vék af fundi vegna vanhæfis.

Tillaga kom frá varaoddvita um að samþykkja ráðningarsamninginn.
Samþykkt samhljóða. 

Varaoddvita falið að undirrita samninginn. 

Hér mætti oddviti/sveitarstjóri á fundinn aftur.
3. Ársreikningur Súðavíkurhrepps og stofnana hans fyrir árið 2005.  Seinni umræða
Hér mætti Guðmundur Kjartansson, endurskoðandi Súðavíkurhrepps á fundinn og skýrði frá helstu niðurstöðutölum ársreikningsins.
Rekstrartekjur sveitarfélagsins á árinu námu kr. 156,1 millj. samkvæmt samanteknum rekstrarreikningi fyrir A og B hluta. Rekstrartekjur A hluta námu kr. 121,9

millj.  Rekstrarniðurstaða sveitarfélagsins samkvæmt samanteknum rekstrarreikningi A og B hluta var jákvæð um kr. 13,9 millj. en samkvæmt fjárhagsáætlun var gert ráð fyrir kr. 9,0 millj. jákvæðri rekstrarniðurstöðu.  Rekstrarniðurstaða A hluta var neikvæð um kr. 6,5 millj. Eigið fé sveitarfélagsins í árslok nam kr. 611,7 millj., en eigið fé A hluta var kr.626,6 millj.
Guðmundi þakkað greinagóðar skýringar.

Hér vék Guðmundur af fundi. 
Tillaga kom frá oddvita um að samþykkja ársreikninginn fyrir árið 2005.

Samþykkt samhljóða.
4. Hátíðin Listasumar í Súðavík árið 2006
Hér mætti á fundinn Pálína Vagnsdóttir sem hefur séð um hátíðina undanfarin ár.

Pálínu þakkað upplýsingarnar og greinagóð svör og hér vék Pálína af fundi.

Sveitarstjórn er sammála um að halda ekki hátíðina Listasumar í Súðavík sumarið 2006 vegna viðvarandi taps sem hefur verið á hátíðinni.  Tapið má að stórum hluta rekja til þess að ekki hefur tekist að afla nægilegs fjármagns frá styrktaraðilum til að standa straum af kostnaði.

5. Ályktun vegna fyrirhugaðra aðgerða ríkisstjórnarinnar til þess að draga úr þenslu.

Mikil umfjöllun hefur átt sér stað  í fjölmiðlum undanfarið  um fyrirhugaðar aðgerðir ríkisstjórnarinnar til að draga úr þenslu, þ.á.m. hugmyndir um að stöðva útboð á fyrirhuguðum vegaframkvæmum á Vestfjörðum.  
Ályktun

Sveitarstjórn Súðavíkurhrepps mótmælir harðlega áformum ríkisstjórnarinnar um niðurskurð ríkisins til vegamála á Vestfjörðum og skorar á þingmenn og ráðherra að beita sér fyrir því að haldið verði áfram með fyrirhugaðar vegabætur í fjórðungnum.  

Greinagerð:

Vegasamgöngur eru ein mikilvægasta forsenda fyrir áframhaldandi uppbyggingu á Vestfjörðum og því gríðarlega mikilvægt að hvika þar ekki frá settum áætlunum.  
Einnig hefur gríðarleg aukning orðið á þungaflutningum um djúpið sem kallar á aukið fé til viðhalds vega og því enn mikilvægara að halda settum áætlunum um fjármagn til vegagerðar.
Þenslan, sem er ástæða niðurskurðar nú, hefur ekki skilað sér til Vestfjarða og því eru engar forsendur fyrir því til að draga úr framkvæmdum á því svæði.  
6. Tillaga að fundardögum sveitarstjórnar næstu 12 mánuði

Tillaga að fundardögum samþykkt samhljóða með áorðnum breytingum.
7. Umsókn um leyfi til vínveitinga í veitingasalnum Heydal, (06 06 005) 
Umsækjandi er Stella Guðmundsdóttir fyrir Ævintýradal ehf og sótt er um leyfi til 5 ára.

Sveitarstjórn samþykkir að veita Ævintýradalnum ehf vínveitingarleyfi til fimm ára skv. lögum og reglum sem þar um gilda. Oddvita falið að gefa út leyfið að lögformlegum skilyrðum uppfylltum. 

Samþykkt samhljóða.

8. Umsókn um leyfi til vínveitinga í Viktorshúsinu Vigur, (06 06 006)
Umsækjandi er Salvar Baldurssyni fyrir Vigur félagsbú sf. og sótt er um leyfi til tveggja  ára.
Sveitarstjórn samþykkir að veita Vigur félagsbúi sf vínveitingarleyfi til tveggja ára skv. lögum og reglum sem þar um gilda.  Oddvita falið að gefa út leyfið að lögformlegum skilyrðum uppfylltum. 

Samþykkt samhljóða.

9. Þrjú erindi frá eigendum íbúða fjölbýlishússins við Aðalgötu 2 vegna sjónmengunar á lóðinni neðan til við Aðalgötu 2               (06 06 003)
Í bréfunum er óskað eftir að svæðið verði hreinsað.  
Sveitarstjórn tekur undir sjónarmið bréfritara og er sammála um að standa fyrir hreinsunar-og tiltektarátaki á lóðum umhverfis Njarðarbraut 14 til 20. 
Oddvita falið að vinna í málinu.

10. Bókagjöf til bókasafns Súðavíkurhrepps frá Guðmundi Þ. Jónssyni,  bréf frá Steini Kjartanssyni, f.h. Guðmundi Þ. Jónssyni
Bókagjöfin telur samtals 358 bækur, og er meðfylgjandi listi yfir bækurnar.
Sveitarstjórn vill koma á framfæri sérstöku þakklæti fyrir rausnarlega gjöf.  Erindinu vísað til bókasafnsnefndar 
11. Beiðni um styrk vegna útgáfu bókar.  Erindi frá Sverri Gíslasyni, (06 06 002)

Sveitarstjórn tekur jákvætt í erindið og er oddvita falið að óska eftir frekari upplýsingum um málið.
Lagt fram

12. Greinagerð um Náttúrustofu Vestfjarða vegna mögulegra þátttöku Súðavíkurhrepps og Ísafjarðarbæjar að rekstrinum
Lagt fram til kynningar.
13. Boðun 20. landsþings Sambands íslenskra sveitarfélaga á Akureyri, 27.- 29. september nk.
Lagt fram til kynningar
14. Fundargerð 55. fundar heilbrigðisnefndar Vestfjarða
Fundargerð lögð fram til kynningar.
15. Ársskýrsla, ársreikningur Atvinnuþróunarfélags Vestfjarða 2005 og fundargerð aðalfundar frá 17.05.06
Lagt fram til kynningar.



Fleira ekki gert, fundargerð upplesin og samþykkt. Fundi slitið kl. 20:10.
_________________________

Oddviti 
________________________

_______________________

________________________

_______________________

